
esca de corte, capo de chialeto, scapizzacuollo de chille de la cappellina, è quarche tentatione pe mene, e si na bella scazzeca iuoco, ca vaie cercanno co lo spruoccolo, e la cannelella de cera de guastare li fatte feste de l’huommene da bene, ed io mo, me voglio fare li fattecielle mieie, e ghire con lo chiummo, e lo compasso, nè me voglio movere à schiaffo de shionnea, e pigliare le mosche n’ario, e lo strunzo mbuolo, ca me disse chell’arma benedetta de Micco Antuono roseca antrite, Sinneco de Catruoppolo ca non se vole mettere lo pede à onne preta perzò levamete da nante, ca n’haggio abbesuogno che ssì Scrivane se ne zeppoleiano, piuzeaiano, cotteiano, arravogliano, azzimmano, granceiano, arrocchiano, e scorcogliano chello, che non haggio. Non haviette fornuto ancora de dicere, ch’essa voceteianno, tatanianno, e strillanno commenzaie à fare fuerfece fuerfece, e chiammare à ciammello, na frattaria de spolletrune e guzze, ch'erano dinto chelle fratte
dicenno, corrite corrite tutte. Mase, Masiello, Masone, Masuccio, Micco, Mineco, Menecone,


Menechiello, Menecuccio, Miccone, Miccuccio, Titta, Peppo, Millo, Pompo, Cola, Coluccio, Colella, Rienzo, Renzone, Renzullo, Ianne, Ianniello, Tonno, Antoniello, Antoniuccio, Antuono, Cicco, Ciccone, Ciccariello, Iaconuccio, Iacovone, Iacoviello, e Iacuoco, e mill’aute nomme che

non

